
〈首飾佩綬。與禕衣同青舃白絇繶純。侯伯夫人。助君祭宗廟亦服之。首飾亦副。詩何彼穠矣。序王姬之車服。下王后一等。箋。謂車乘厭翟勒面繢總〉

〈服則䄖翟。〉

〈周禮圖闕狄〉

〈釋云闕與屈音相近。其色赤。亦刻繒為雉形不畫之。故名闕狄。或以無正文直意量之也。從王祭群小祀則服之。〉

〈禮象闕翟一名屈翟〉

〈陳祥道禮書闕狄。后祭群小祀之服。玉藻曰。君命屈狄。䘮大記曰。䘮夫人以屈狄皆子男之夫人也。〉

〈三禮圖闕翟〉

